
LEHENENGOA.- XEDEA 
 Oinarri hauen xedea da sozietate-xedetzat Bilboko Hiri Birgaikuntza kudeatzea duen 

SURBISA udal enpresako langile-taldean arduraldi esklusiboan lan egingo duen eta Arkitekto 

Tekniko lanposturako pertsona bat hautatu eta mugarik gabeko lan kontratua egitea. 

 Hautapen horren ondorioz, sarrera-proba guztiak gainditu baina hautatuak izan ez 

diren hautagaiak Lan Poltsa batean sartuko dira, bi urteko epean, lanbide-profil honetako plaza 

hutsak aldi baterako betetzeko eta, hala badagokio, udal eremuan erabilia izateko. 

 Deialdi publiko hau SURBISAren web korporatiboan eta Hiribilduko egunkari 

hedatuenean argitaratuko da eta dagokion Elkargoari jakinaraziko zaio, eta gaitasun, meritu eta 

berdintasun printzipioak errespetatuko ditu. 

 

BIGARRENA.- LANPOSTUAREN EZAUGARRIAK 
 Lan kontratua mugarik gabekoa eta arduraldi esklusiboko erregimenekoa izango da. 

 Surbisako langile-taldean denbora osorako sartuko da. Kontratuak sei hilabeteko 

probaldia izango du. Hautapenaren jakinarazpena egin (2026eko ekainaren 16rako aurreikusia 

dago) eta biharamunetik kontatzen hasita, luzeen jota hamalau egun naturaleko epean hasiko 

da lanpostuan. 

 Bai soldata bai gainerako lan-baldintzak enpresaren lan hitzarmenean ezarritakoak 

izango dira. Zehazki esanda, lanpostu honi dagokion urteko soldata gordina 57.101,89 €-koa da, 

14 ordainsaritan banatuta; eta lan jardunaldia ordutegi zatituan egiten da neguan, eta lanaldi 

jarraituan udan. 

 

HIRUGARRENA. LANPOSTUAREN FUNTZIO ETA ARDURAK 
 Kontratatzekoa den lanpostuaren funtzio eta ardurak deitutako lan kategoriari 

dagozkionak izango dira, kontuan hartuta SURBISAk Bilboko erdigune historikoko eta 

babestutako beste birgaitze eremu batzuetako hiri birgaikuntza kudeatzen duela, noiz-eta 

eraikitako ondarea baldintza txarretan egon eta bertako iriste erraztasuna eta energia 

eraginkortasuna hobetzeko modukoak izanda, egoiliarrak bizilagun zaurgarriak direnean. Era 

berean, SURBISAk Bilbo hiri osoa hartuta, Hiri Berroneratzearen sailak emandako enkarguei 

zerbitzu emateko egokitzen zaizkionak. 

 Beronen funtzioak honako hauek izango dira, besteak beste: Surbisak sustatu eta 

kontratatu ahalko lituzkeen obra-egikaritzeen zuzendaritzari dagozkionak; sustapen pribatuko 

ARKITEKTO TEKNIKO LANPOSTU BAT BETETZEKO 

KONTRATAZIO MUGAGABERAKO DEIALDI PUBLIKOAREN 

OINARRI ARAUTZAILEAK 

birgaitzeei laguntza teknikoa, zentzu zabalean; Elkartearen eskumenekoak diren udal 

administrazio-espedienteen euskarri teknikoa, dirulaguntzen espedienteak, higiezinen peritatze 

eta balioespenak, energia eragingarritasuneko egiaztagiriak, eraikitako eraikinen kontserbazio 

eta erabilerari buruzko txostenak egitea, hirigintza antolamendu eta kudeaketa. Bai eta 

SURBISAren esku-hartze eremuan eta enkargatutakoetan kokatutako higiezinen jabe 

partikularrek sustatutako birgaitze prozesu batean, aldeen interesak barnetik adiskidetzeko lana 

eta bitartekotza egitea ere. 

 Dagozkion Buruzagitzen menpe, lanpostuari dagozkion zereginak beteko ditu: eraikin 

eta etxebizitzen (partikularrak eta Auzokideen Elkarteak) birgaitze lan pribatuen espedienteen 

kontrola eta jarraipena; administrazio espedienteetarako txosten teknikoak (obra txikien 

baimenak, egikaritze aginduak, balioespenak, e.a.); obren proiektu, egikaritze eta kontrola 

(zaharberritzeak, birgaitzeak eta urbanizazioa); lanpostuari dagozkion eta agintzen zaizkion 

beste zeregin batzuk. 

 Surbisako langile-taldeko lanbide arteko taldeekiko zuzeneko koordinazioan, Hiri 

Birgaikuntza sustatzeko eta indartzeko egoki diren euskarri, aholku, kudeaketa eta ezagupen 

teknikoak eskainiko ditu. 

 

LAUGARRENA.- LANPOSTUA BETETZEKO HAUTAGAIEN BETEKIZUNAK 
 Hautatze prozesuan onartuak izan eta, hala badagokio, parte hartzeko, hautagaiek 

honako betekizun orokor eta espezifiko hauek bete beharko ditu hautagaitzak aurkezteko epea 

amaitu aurretik, hautatze prozesuan zehar eta dagokion lan-kontratua formalizatzen den arte: 

1) Arkitekto Teknikoko gradua edo homologagarria den titulazioa izatea, indarrean 

dagoen araudiarekin bat eginez lanbide arautuan aritzeko gaitasuna ematen 

diona. Titulazioa atzerrian lortu duten hautagaiek dagokion baliozkotzea edo, 

kasua bada, homologazioa egiaztatzen duen ziurtagiria  edo kredentziala dutela 

egiaztatu beharko dute. 

 

2) Espainiar nazionalitatea, edo Europar Batasunaren kide diren Estatuetako 

batekoa, izatea. Europarrak ez diren atzerritarren kasuan, euren titulazioa 

homologatua dagoela egiaztatu beharko dute, eta egoitza baimena eta 

kontratazio honetarako administrazio-baimena eduki beharko dute. 

 

3) Euskarazko 2. HE edo B2 mailako titulu ofiziala edukitzea. 

4) Nahitaezko erretirorako adina gaindituta ez izatea, lanpostuko zereginak 

betetzea oztopatuko liokeen akats fisiko edo gaixotasunik ez izatea, betiere, 

desgaitasuna duten pertsonen gizarteratzearekin lotuta aplika daitekeen 

araudiaren kaltetan izan gabe. 

 

5) Legez aurreikusitako bateraezintasun edo ezgaitasunen balizkoren batean 

eroria ez egotea. 

 

6) Edozein Administrazio Publikotako zerbitzutik diziplina-espediente baten bidez 

baztertua ez izatea, edota enplegu publikoak betetzeko desgaitua ez egotea. 

Atzerritarra izanez gero, desgaituta edo egoera baliokidean ez egotea eta 

funtzio publikorako sarbidea oztopatzen duen diziplina-zehapenik edo 

baliokiderik ez izatea egiaztatu beharko du. 

 

BOSGARRENA. - ESKARIA AURKEZTEA 
Hautatze prozesuan parte hartzeko eskaria, Surbisak Erronda kaleko 6.ean dituen bulegoetan 

bertaratuta aurkeztu beharko da, edo, surbisa@surb.bilbao.eus helbidean, eta gaian “Surbisako 

arkitekto teknikoa hautatzeko prozesuaren eskaera” adierazi beharko da, eskatutako gianerako 

dokumentazioarekin batera: 

1. Eskari orria, non Laugarren Oinarrian eskatutako baldintza guzti-guztiak 

betetzen dituela adierazten duen, SURBISAren web-eko ereduari jarraituz 

(surbisa.eus, Kontratugile Profila / Langileak  Aukeratzea atalean). 

2. NAN edo dokumentu baliokide baten fotokopia 

3. Curriculuma 

4. Deialdian parte hartzeko eskatutako titulazio ofizialaren kopia 

5. Eskatutako Euskara mailaren edo gorakoaren titulu ofizialaren kopia 

6. Lan Bizitzaren agiria 

7. Alegatutako merezimenduen zerrenda 

8. Alegatutako merizimenduak dagozkion agiriaren bidez justifikatzea, 

lanpostuaren iraupena, kategoria eta eginkizunak jasotzen dituen ziurtagiriaren 

bidez. 

 

Eskariak 2026ko maiatzaren 11ra arte aurkeztuko dira, egun hori barne.   

mailto:surbisa@surb.bilbao.eus

A) Alegatutako merituak kontuan hartuak izan daitezen, osoki eta behar bezala justifikatu 

beharko dira dokumentu bidez aurkezteko unean, bestela, ez dira kontuan hartuko:  

 

B.1. Eskarmentuaren Akreditazioa: 

 

• Dagokion Aparailari eta Arkitekto Teknikoen Elkargo Ofizialak igorritako 

EGIAZTAGIRIA, zeinetan Zuzendaritza Fakultatiboa burutu dueneko birgaitze 

obrak jasotzen diren, kasua bada. 

• EuskoRegitnek edo Energiaren Euskal Erakundean / Industria / Eusko Jaurlaritza, 

hurrenez hurren, erregistratutako EITEen eta Energia Eraginkortasun 

Ziurtagirien zerrenda. 

• Emandako zerbitzu zehatzak zehatz-mehatz jasotzen enpresen ziurtagiria. 

B.2. Titulazio eta ikasketen akreditazioan honako datu hauek jasoko dira: 

• Tituluaren edo prestakuntza ikastaroen izendapen ofiziala. 

• Egiaztagiria igorri duen erakundea. 

• Ikastaroaren ordu kopurua. 

 Aurkeztutako kopiek aurrealdea eta atzealdea izango dute, kasua bada. 

 

SEIGARRENA.- HAUTAGAIAK ONARTZEA 
 Eskariak aurkezteko epea amaitutakoan, Epaimahai Kalifikatzaileko presidenteak 

onartu eta baztertutako hautagaien behin-behineko zerrenda onetsi eta argitaratu egingo du 

SURBISAren web orrian (www.bilbao.eus/surbisa, kontratugilearen profilean). 

 Zerrenda horretan baztertu gisa agertzen diren hautagaiek bi egun (2) balioduneko 

epea edukiko dute, Surbisaren web orrian argitaratzen denetik zenbatzen hasita, baztertzea 

arrazoitu duten akats edo omisioak konpontzeko. Zerrenda hori 2026ko maiatzaren 14an 

argitaratzea aurreikusten da. 

 Behin-behineko zerrenda automatikoki behin betikotzat hartuko da erreklamaziorik 

aurkeztu ezean. Erreklamazioak egonez gero, aintzat hartuko dira edo ez dira aintzat hartuko 

ebazpen batean, zeinen bidez behin betiko zerrenda onetsiko den. Hau aurrekoaren modu 

berean argitaratuko da. 

 Behin-behineko zerrenda onestearekin batera, frogen idatzizko faseko lehenengo 

azterketarako eguna, ordua eta lekua argitaratuko da. 2026ko maiatzaren 25an egitea 

aurreikusten da, 10:00etan, bere garaian zehaztuko den Bilboko leku batean. 

  

http://www.surbisa.eus/

 Epaimahai kalifikatzailearen komunikazio eta jakinarazpen guztiak SURBISAren web 

orrian argitaratuta egingo dira, bai eta posta elektroniko pertsonalaz, hala dagokionean. Data 

eta epeen kontaketarako Surbisaren web ofizialean (www.bilbao.eus/surbisa kontratugilearen 

profilaren atalean) argitaratu deneko egunari begiratuko zaio. 

 

ZAZPIGARRENA. - EPAIMAHAI KALIFIKATZAILEA 
 Frogen Epaimahai Kalifikatzailea honela egongo da osatuta: 

 - Presidentea: Elkarteko Zuzendaria edo honek eskuordetutako pertsona bat 

- Mahaikidea: Elkartearen Administrazioko Arduraduna edo honek eskuordetutako 

pertsona bat 

 - Mahaikidea. Elkarteko Arkitekto Teknikoetako bat  

 - Mahaikidea: Langileen ordezkaria.  

- Idazkaria: Elkarteko aholkulari juridikoa edo honek eskuordetutako pertsona bat. 

 Frogetan, egoki irizten zaionean, Epaimahai Kalifikatzaileak adituen laguntza eskatu 

ahalako du hainbat gaitan erabakitzeko garaian. 

 Epaimahaiak erabateko autonomia funtzionala izango du, prozeduraren legezkotasuna 

zainduko du eta beronen objektibotasuna bermatzeaz arduratuko da. Era berean, antolamendu 

juridikoarekin bat eginez, Oinarriak aplikatzean sor litezkeen zalantza guztiak argituko ditu eta 

hartu beharreko erabaki guztiak hartuko ditu prozesuaren garapenean ordenari eusteko; 

horretarako, bertan aurreikusi gabeko balizkoekin lotuta, dagozkion irizpideak ezarriko ditu. 

 Idazkari lanak betetzen dituenak hautatze prozesuan burututako jarduera eta frogen 

Akta beteko du; bertan, izendapenen proposamena eta ordezkoen lehentasun ordena jasota 

geratuko da. Behin Epaimahaiak onetsitakoan, Aktaren berri emango zaio Administrazio 

Kontseiluari; hala ere, kontratazio erabakia Surbisako Presidenteak hartuko du eta kontratazioa 

Zuzendariaren bitartez formalizatuko da. 

 

ZORTZIGARRENA. - HAUTATZE PROZESUA 
 Deitutako lanpostua beteko duen pertsonaren hautapena oposizio-lehiaketa sistema 

bidez egingo da. 

 Guztira gehienez 38 puntu lortuko dira, hau da, hori izango da, gehienez, proba 

guztietan lortutako puntuen batura, betiere, oinarri hauetan jasotakoari jarraituz, baztertzaileak 

diren probak gainditu baldin badira.  

  

http://www.bilbao.eus/surbisa

 Hautagaiak fase bakoitzerako SURBISAren web orriaren bitartez izango dira deituak, 

eta posta elektronikoz oharra bidalita. Epaimahaiak probak egiteko adierazitako leku, egun eta 

orduetan agertzen ez diren pertsonak hautatze prozesutik kanpo geratuko dira. Epaimahaiak 

behar bezala justifikatutako eta libreki balioetsitako ezinbesteko kausak daudenean salbu. 

 Prozesua hiru zatitan banatze da: 

A) Idatzizko froga teorikoa eta praktikoa, nahitaezkoa eta kanporatzailea (0 

puntutatik 20ra) 

Lanpostuaren zereginekin eta Hiri Birgaikuntza espezialitatearekin lotutako 

ezagupenak eta arkitektura teknikoko lanak zuzen betetzen dituela 

egiaztatzera zuzendutako idatziz erantzun beharko dira galdera laburrei 

eta/edo test motakoei, bai eta zenbait kasu praktikori ere zuzen ariketa 

honetan. Bereziki, Zazpikaleetako, Bilbo Zaharreko eta Bilboko Hirigintza 

Antolamendu Plan Orokorreko hirigintza araudiari, iriste erraztasun baldintzei, 

Eusko Jaurlaritzak hiri birgaikuntza eta iriste erraztasuna sustatzeko hartutako 

neurriei, energia eraginkortasunari eta eraikinen araudi teknikoei lotutakoak 

izango dira, besteak beste. Eranskinean zerrendatu dira ikasgaiak, gai zerrenda 

gisa. 

 

Automatikoki baztertuta geratuko dira frogan gutxienez 10 puntu lortzen ez 

dituzten hautagaiak. 

 

B) Merituen balioespena (0 puntutatik 8ra) 

Idatzizko froga gainditzen dutenak merituen balioespen fasera pasako dira; 

merituak Epaimahai Kalifikatzaileko idazkariak aztertuko ditu eta txosten bat 

igorriko du; txostena Epaimahai Kalifikatzaileak onetsi beharko du, beti ere 

meritu horiek eskabidea egiteko unean behar bezala aurkeztu badira. 

 

Lanbide eskarmenturako alegatutako merituak balioetsiak izateko, lan-

bizitzako txostenean agertzeaz gain, dagozkion ziurtagirietan edota Elkargo 

Ofizialeko egiaztagirian zehaztuta, edo Erakunde eskudunen erregistro 

publikoetan egongo dira.  

 

Gehienez 8 puntu lortuko dira, atal honetan jasotakoari jarraituz banatuta eta 

egiaztatuta. 

 

Balioestekoak diren merituak honako hauek izango dira: 

 

B.1 Betetzekoa den lanpostuko eginkizun berberetan edo antzekoetan duen 

lan eskarmentua (0 puntutatik 6,5era). 

Honela emango dira: 

a) 2 puntu arte: Birgaitzeko Hirigintza Elkarteetan edota helburu berbera 

duen erakunde publiko batean, arkitekto tekniko lez, urte bakoitzeko 

lanagatik (365 egun) 0,5 puntu. 

b) 1 puntu arte: Udal administrazioan arkitekto teknikoaren lez urte 

bakoitzeko lanagatik (365 egun), 0,25 puntu. 

c) Puntu 1 arte: Azterketa Teknikoetan burututako lanak; bizitegi- eraikin 

baten iriste erraztasuna edo energia eraginkortasuna hobetzeko 

egitura eta eraikuntza egokitzapenerako eraikinaren birgaikuntza 

lanetan zuzendaritza fakultatibo bakoitzeko 0,10 puntu, dagokion 

Aparailari eta Arkitekto Teknikoen Elkargo Ofizialak igorritako 

ziurtagiriaz egiaztatuz gero. 

d) 0,5 puntu arte: Eraikuntza enpresa batean obrako buru edo arduradun 

gisa urte bakoitzeko lanagatik (365 egun), 0,10 puntu. 

e) 1 puntu arte: 0,05 puntu, burututako eta EuskoRegiten 

erregistratutako EIT txosten bakoitzeko. 

f) 1 puntu arte: 0,05 puntu, eraikineko, burututako eta Energiaren Euskal 

Erakundean erregistratutako Energia Eraginkortasuneko Egiaztagiri 

bakoitzeko. Egindako EITak kontuan hartu gabe egindakoak bakarrik 

hartuko dira kontuan. 

 

 

B.2 B2 maila edo baliokidea: ingelesean, alemanieran, frantsesean edo 

atzerriko beste hizkuntza batean (0 puntutatik 0,50era) 

 

Honela emango dira: 

• 0,10 puntu B2 edo handiago bakoitzeko, atzerriko hizkuntzan. 

 

B.3 Prestakuntza (0 puntutatik 1era) 

 

Energia-eraginkortasunarekin, errehabilitazio patologikoarekin eta 

irisgarritasunarekin lotutakoak eta behar bezala egiaztatutako ezagupenak 

balioetsiko dira, betiere dagokion hautatze prozesuan onartua izateko 

eskatzen dituzten gutxienekoak edo maila handiagokoak dituztenean. 

 

Honela emango dira: 

• 0,30 puntu, urtebetetik gorako ikastaro, gradu osteko edo master 

bakoitzeko. 

• 0,15 puntu, 100 ordutik gorakoetarako. 

• 0,05 puntu, gainerakoetarako, gutxienez 40 ordukoak badira. 

Aurkeztu diren titulazioen eta/edo egiaztagirien kopiek aurrealdea eta 

atzealdea izango dute, kasua bada, ahal dela pdf bakar batean. 

C) Elkarrizketa pertsonala froga (0 puntutatik 10era)  

Lehen fasea gainditu eta egiaztatutako merezimenduak baloratu ondoren 

puntuazio altuenak batera lortu dituzten pertsonak elkarrizketatuko dira. 

Hautaketa-epaimahaiak beste irizpideren bat ematen ez badu, eta hori behar 

bezala arrazoituko da, gutxienez 2 hautagairi eta gehienez 5 hautagairi egingo 

zaie probarako deia. 

 

0tik 10erako puntuazioa emango zaio. Proba hau baztertzailea izango da 5 

puntu lortzen ez dituztenentzat. 

 

Hautagaia lanposturako egokia den jakitea izango da xedea: talde-lanerako 

gaitasuna, antolamendu gaitasuna, Surbisako taldearekiko eta 

komunitatearekiko konpromisoa eta erantzukizuna hartuko da kontuan, bai 

eta bere ikuspegi proaktiboa eta berritzailea ere. 

 

Epaimahai Kalifikatzaileak elkarrizketak dirauen bitartean galderak egin ahalko 

ditu, zerbait argitzeko edo zabalago azaltzeko eskatu, bai eskatutako 

ezagupenei buruzko kasu praktikoen gainean, bai lanpostua betetzeko lan 

eskarmentuaren gainean eta pertsonaren ezaugarrien gainean; horrela, 

Surbisan bete beharreko lanpostura ondoen egokitzen den pertsona 

kontratatu ahal izango da. 

 

Elkarrizketa 2026eko ekainaren 15ean egingo dela aurreikusten da.  

 

BEDERATZIGARRENA. - ARIKETEN KALIFIKAZIOA ETA EMAITZEN ZERRENDA 
 Ariketa bakoitza amaitzean, Epaimahai Kalifikatzaileak Surbisaren web orrian 

(www.surbisa.eus kontratugilearen profilean) argitaratuko du gainditu duten hautagaien 

zerrenda eta lortutako puntuazioa. 

 Proba bakoitzaren emaitza kontsultatu edo erreklamazioak jartzeko, idatzi bat bidali 

beharko da Surbisaren posta elektronikora (surbisa@surb.bilbao.eus). Horretarako, 2 egun 

baliodun egongo dira emaitza Surbisaren web orrian (www.surbisa.eus kontratugilearen 

profilean) argitaratzen denetik kontatzen hasita; erreklamazioak Epaimahai Kalifikatzaileak 

aztertu eta pertsonalki erantzungo die hautagai erreklamaziogileei. 

  

http://www.surbisa.eus/
mailto:surbisa@surb.bilbao.eus
http://www.surbisa.eus/

 Behin betiko sailkapen ordena faseetan lortutako puntuazioen batura izango da. 

Hautapen prozesuaren amaierako kalifikazioak zehaztuko du hautagaien lehentasun-ordena. 

 Puntuazioan berdinketa egonez gero, ondoren zehazten diren irizpideei begiratuko 

zaie, lehentasun ordena honetan: 

a) Elkarrizketa frogan eta kasu praktikoetan puntuazio altuagoa lortu izana. 

b) Lan eskarmentuaren balioespenean puntuazio handiena lortua izana. 

 Hautagaiak, proba guztiak gaindituta, hautatuak izan ez direnean, Lan Poltsa batean 

sartuak izango dira, SURBISAren eremuan edo udal eremuan lanbide profil honetako lanpostu 

hutsak betetzeko, behin betiko kalifikazioak argitaratzen direnetik hasi eta bi urteko epean.  

HAMARGARRENA. DOKUMENTAZIOA AURKEZTEA, KONTRATATZEA ETA 

FROGALDIA 
 

 Proposatutako hautagaiak, gehienez ere, 5 egun naturaleko epean aurkeztu beharko 

ditu hautaketa-prozesuan parte hartzeko eskatzen diren baldintzak betetzen dituela egiaztatzen 

duten jatorrizko agiriak, behin betiko sailkapenaren ordena argitaratu eta hurrengo egunetik 

zenbatzen hasita. 

 Kontratatzeko proposatutako hautagaia 2026 uztailaren 1a baino lehen zerbitzua 

emateko disponibilitatea izan beharko du. Data horren aurretik, dagokion kontratua egiteko 

beharrezkoa den dokumentazioa eraman beharko du Surbisako bulegoetara. 

 Baldin-eta proposatutako hautagaiak eskainitako lanpostuari uko egingo balio edo 

deialdian eskatutako edo kontratua formalizatzeko beharrezko betekizunak egiaztatu ezingo 

balitu, ezingo da kontratatua izan, bere jarduketa guztiek ez lukete eraginik izango eta bere 

kontrataziorako lagungarri izan zitezkeen eskubide guztiak galduko lituzke, hasierako eskarian 

gezurretan ibiltzeagatik izan lezakeen erantzukizunaren kaltetan izan gabe. Balizko horretan, 

kontratazio proposamena egingo da ariketa guztiak gaindituta izan eta, amaierako 

puntuazioaren araberako ordenari begiratuz, hurrengo lekuan legokeen pertsonaren edo 

pertsonen alde, eta hori guztia eskatutako baldintzak eta betekizunak betetzen direla aurretik 

egiaztatuta. 

 Era berean jokatuko da kontratatutako hautagaiak aurrean finkatutako probaldia (6 

hilabete) gainditzen ez badu. 

 Organo eskudunak Epaimahai kalifikatzaileak proposatutako hautagaia kontratatuko 

du, behin oinarri honetan aipatutako dokumentazioa aurkeztutakoan. 

HAMAIKAGARRENA. DATUEN INGURUKO BAIMENA ETA BABESA 

Datuak Babesteko 2016/679 (EB) Erregelamendu Orokorrean (DBEO) eta Datu Pertsonalak 

Babesteko eta Eskubide Digitalak Bermatzeko 3/2018 Lege Organikoan (DPBEDBLO) 

xedatutakoaren arabera, hautaketa-prozesuan parte hartzen dutenei honako hau jakinarazten 

zaie: 

Tratamenduaren arduraduna 

BILBOKO BERREGOKIPENERAKO HIRIGINTZA ELKARTEA - SOCIEDAD URBANISTISCA DE 

BILBAO SA BIRGAITZEA 

• Posta helbidea: RONDA Zk. 6 – 48005 BILBAO (BIZKAIA) 

• IFK: A48164339 

• Telefonoa: 944159955 

• Posta elektronikoa: datuak@surb.bilbao.eus  

• Datu pertsonalen babesarekin zerikusia duen edozertarako, DPOrekin harremanetan jarri 

behar da helbide elektroniko honen bidez: dpo@datcon-norte.com  

Tratamenduaren helburua 

Emandako datu pertsonalak langileak hautatzeko prozesua kudeatzeko erabiliko dira, honako 

hauek barne: oinarri hauetan ezarritako baldintzak betetzen direla egiaztatzea, hautagaitzak 

baloratzea, probak eta elkarrizketak egitea, eta emaitzak jakinaraztea. 

Tratamenduaren oinarri juridikoa 

DBEO: 6.1.b) Interesduna parte den kontratu bat gauzatzeko edo 

Hark eskatuta, kontratu-neurriak aplikatzea. 

• DBEO: 6.1.a) Interesdunaren baimena bere datuak hautaketa-prozesuan eta lan-poltsan 

sartzeko 

Tratatutako datuak 

Identifikazio-datuak, datu akademikoak, profesionalak eta hautaketa-prozesua behar bezala 

kudeatzeko beharrezkoak diren beste datu guztiak tratatuko dira, curriculum vitaeko edukiak 

eta aurkeztutako dokumentazioa barne. 

Hartzaileak 

Datuak ez zaizkie hirugarrenei lagako, salbu eta legezko betebeharra ez bada, edo hautaketa-

prozesua behar bezala kudeatzeko beharrezkoa denean (epaimahaiak, hautaketa-organoak edo 

erakunde laguntzaileak, hala badagokio). 

Kontserbatzeko epea 

mailto:datuak@surb.bilbao.eus
mailto:dpo@datcon-norte.com

Datu pertsonalak hautaketa-prozesua kudeatzeko behar den denboran gordeko dira, eta, 

prozesua amaitutakoan, legez eska daitekeen epean. Baimena izanez gero, gehienez 24 

hilabetez gorde ahal izango dira etorkizuneko hautaketa-prozesuetarako. 

Eskubideak baliatzea 

Interesdunek edozein unetan baliatu ahal izango dituzte datuak eskuratzeko, zuzentzeko, 

ezabatzeko, aurka egiteko, tratamendua mugatzeko eta eramangarritasunerako eskubideak. 

Horretarako, eskaera idatzia bidali beharko dute adierazitako helbide edo postetara, eta 

identifikazio-agiri baten kopia erantsi beharko dute. 

Era berean, jakinarazten da eskubidea dagoela Datuak Babesteko Espainiako Bulegoan 

(www.aepd.es) erreklamazio bat aurkezteko, tratamendua indarrean dagoen araudiarekin bat 

ez badator. 

Onarpena 

Hautaketa-prozesu honetan parte hartzeak berekin dakar datuak babesteko klausula hau 

ezagutzea eta berariaz onartzea. 

 

 

 Bilbon, 2026ko maiatzaren 3an. 

ERANSKINA. HAUTAPROBETARAKO ESKATZEN DIREN GAIEN GAI-

ZERRENDA 

 

ZATI OROKORRA 

1. Administrazioaren eraketa eta antolaketa 

1. 1978ko Espainiako Konstituzioa: egitura, printzipio orokorrak eta oinarrizko 

eskubideak. 

2. Estatuaren lurralde-antolaketa: autonomia-erkidegoak eta toki-erakundeak. 

3. Administrazio Publikoa: jardun- eta funtzionamendu-printzipioak. 

4. Sektore publikoaren araubide juridikoa. 

2. Toki-araubidea 

5. Toki Araubidearen Oinarriak arautzen dituen Legea: toki-erakundeak, eskumenak eta 

antolaketa. 

6. Udalerria: gobernu-organoak, funtzionamendua eta eskumenak. 

7. Erregelamenduak egiteko ahala eta udal-ordenantzak. 

3. Administrazio-prozedura eta kontratazioa 

8. Administrazio-prozedura erkidea: faseak eta herritarren eskubideak. 

9. Administrazio-egintzak: eraginkortasuna, deuseztasuna eta berrikuspena. 

10. Obra-kontratuak: edukia, zuzendaritza, ziurtagiriak eta harrera. 

4. Berdintasuna, gardentasuna eta datuen babesa 

11. Genero-berdintasuna Administrazio Publikoan. 

12. Laneko arriskuen prebentzioa. 

13. Gardentasuna, informazio publikoa eskuratzea eta gobernu ona. 

14. Administrazio-eremuan datu pertsonalak babestea. 

________________________________________ 

ZATI ESPEZIFIKOA 

5. Hirigintzari eta lurraldeari buruzko araudia 

15. Estatuko eta autonomia-erkidegoko hirigintza-legeria. 

16. Hirigintza-plangintza: lurzoru-motak eta plangintza-figurak. 

17. Hirigintza-kudeaketa, hirigintza-diziplina eta zehapen-araubidea. 

18. Hirigintza-lizentziak eta erantzukizunpeko adierazpenak. 

6. Eraikuntza eta araudi teknikoa 

19. Eraikuntzaren Antolamenduari buruzko Legea: eragileak, erantzukizunak eta bermeak. 

20. Eraikuntzaren Kode Teknikoa: egitura eta printzipio orokorrak. 

21. Egiturazko segurtasuna: oinarrizko kontzeptuak. 

22. Suteetarako segurtasuna. 

23. Osasungarritasuna, energia aurreztea eta irisgarritasuna. 

24. Irisgarritasunari eta oztopo arkitektonikoak ezabatzeari buruzko araudia. 

25. 80/2022 Dekretua, ekainaren 28koa, Euskal Autonomia Erkidegoko etxebizitzen eta 

zuzkidura-bizitokien gutxieneko bizigarritasun-baldintzak eta diseinu-arauak arautzen 

dituena. 

7. Eraikuntza eta eraikuntza-sistemak 

26. Lurraren aurretiazko azterketak eta oinarrizko geoteknia. 

27. Zimenduak eta euste-elementuak. 

28. Hormigoizko, altzairuzko eta zurezko egiturak. 

29. Itxiturak eta fatxadak. 

30. Estalkiak eta iragazgaizte-sistemak. 

31. Partizioak eta akaberak. 

8. Eraikuntzako instalazioak 

32. Iturgintzako eta saneamenduko instalazioak. 

33. Eraikinetako instalazio elektrikoak. 

34. Instalazio termikoak eta klimatizaziokoak. 

35. Energia berriztagarriak eraikinetan. 

36. Suteen aurkako babesa. 

9. Kudeaketa, neurketak eta kontrol ekonomikoa 

37. Neurketak eta obra-aurrekontuak. 

38. Eraikuntzaren kalitate-kontrola. 

39. Segurtasun- eta osasun-azterlanak. 

40. Obraren burutzapenaren zuzendaritza. 

41. Eraikuntzaren patologia eta mantentze-lanak. 

10. Prebentzioa eta segurtasuna 

42. Eraikuntzako laneko arriskuen prebentzioari buruzko araudia. 

43. Obretako segurtasun- eta osasun-koordinazioa. 

44. Segurtasun- eta osasun-planak. 

________________________________________ 

HIRI-BIRGAITZEA 

1. Esparru orokorra 

1. Hiri-birgaitzearen kontzeptua eta bilakaera Espainian. 

2. Hiria birgaitzea, berritzea eta berroneratzea: aldeak eta irismena. 

3. Hiri finkatua eta lehendik dagoen hiri-sarea. 

4. Toki-eremuko hiri-birgaitzerako politika publikoak. 

5. Birgaitzea, hiri-iraunkortasunerako tresna gisa. 

2. Arau-esparrua 

6. Lurzoruaren eta hiri-birgaitzearen arloko Estatuko legeria. 

7. Hiria birgaitzeko, berroneratzeko eta berritzeko legeria autonomikoa. 

8. Hirigintza-plangintza eta hiri-lurzoru finkatua birgaitzea. 

9. Eraikitzeko eta birgaitzeko udal-ordenantzak. 

10. Hirigintza-lizentziak, erantzukizunpeko adierazpenak eta birgaitzeko aurretiazko 

komunikazioak. 

3. Eraikitako parkearen ebaluazioa eta diagnostikoa 

11. Lehendik dauden eraikinak ikuskatzeko teknikak. 

12. Egiturazko patologia: lesioak, kausak eta esku hartzeko irizpideak. 

13. Patologiak fatxadetan, estalkietan eta iragazgaiztean. 

14. Materialen hezetasunak, pitzadurak eta degradazioa. 

15. Hiri-birgaitzeari buruzko txosten teknikoak. 

4. Eraikinen ikuskapen teknikoa eta ebaluazioak 

16. Eraikinen Ikuskapen Teknikoa (EIT): helburua eta prozedura. 

17. Eraikinaren Ebaluazio Txostena: edukia eta irismena. 

18. Kontserbazioa, segurtasuna, irisgarritasuna eta efizientzia energetikoa. 

19. Eraikitako parkea ikuskatzeko eta kontserbatzeko udal-programak. 

5. Lehendik dagoen eraikuntzan esku hartzea 

20. Egitura birgaitzeko irizpide teknikoak. 

21. Egiturazko indargarriak: ohiko teknikak. 

22. Itxiturak eta inguratzaile termikoa birgaitzea. 

23. Estalkiak eta uretatik babesteko sistemak birgaitzea. 

24. Materialen iraunkortasuna hobetzeko tratamenduak. 

25. Kode Zibila: III. TITULUA Ondasun-erkidegoa. 

6. Irisgarritasuna eta oztopoak kentzea 

26. Lehendik dauden eraikinetako irisgarritasunari buruzko araudia. 

27. Irisgarritasunaren eta diskriminaziorik ezaren oinarrizko baldintzak. 

28. Ohiko esku-hartzeak: igogailuak, arrapalak, plataformak eta espazio komunak. 

29. Errehabilitazioko arrazoizko doikuntzak eta irizpide teknikoak. 

30. Jabetza Horizontalaren Legea: beharrezko gehiengoak 

7. Energia-eraginkortasuna eta jasangarritasuna 

31. Lehendik dauden eraikinen birgaitze energetikoa. 

32. Isolamendu termikoa hobetzea eta energia-eskaria murriztea. 

33. Birgaitzeko instalazio eraginkorrak: klimatizazioa, ur bero sanitarioa eta argiztapena. 

34. Birgaitutako eraikinetan energia berriztagarriak integratzea. 

35. Lehendik dauden eraikinetako energia-ziurtagiria. 

8. Hiri-birgaitzea eta espazio publikoa 

36. Espazio publiko finkatuen berrurbanizazioa. 

37. Hiri-azpiegiturak berritzea: saneamendua, hornidura eta argiteria. 

38. Irisgarritasun unibertsala hiri-eremuan. 

39. Hirigintza taktikoa eta inpaktu txikiko jarduerak. 

40. Ingurumen-hobekuntza eta hiri-birnaturalizazioa. 

9. Ondare eraikia babestea 

41. Katalogatutako eraikinak eta babes-mailak. 

42. Eraikin historiko eta babestuetan esku hartzea. 

43. Kontserbatzeko eta zaharberritzeko irizpide teknikoak. 

44. Ondare-babesaren eta energia-eraginkortasunaren arteko bateragarritasuna. 

10. Birgaitzearen administrazio-kudeaketa 

45. Hiria birgaitzeko programa publikoak. 

46. Birgaitze integratuko eremuak, eremu degradatuak eta birgaitze-plan bereziak. 

47. Birgaitze-jarduketen administrazio-izapidetzea. 

48. Lehendik dauden eraikinetako hirigintza-diziplina. 

49. Betearazteko aginduak eta kontserbatzeko betebeharra. 

11. Laguntza publikoak eta finantzaketa 

50. Etxebizitzak birgaitzeko dirulaguntza publikoak. 

51. Laguntzeko programa autonomikoak eta udaletakoak. 

52. Hiri-birgaitzeari aplikatutako Europako funtsak. 

53. Dirulaguntzen espedienteen kudeaketa teknikoa. 

12. Segurtasuna eta osasuna errehabilitazioan 

54. Birgaitze-obretako arrisku espezifikoak. 

55. Lehendik dauden eraikinetako segurtasun- eta osasun-azterlanak eta -planak. 

56. Birgaitze-obretako segurtasunaren koordinazioa. 

57. Eraikuntza- eta eraispen-hondakinen kudeaketa. 

I. ERANSKINA. ARKITEKTO TEKNIKOA LANPOSTUAREN AUKERAKETA PROZESUAN PARTE 

HARTZEKO ESKAERA ORRIA  

ANEXO I. INSTANCIA DE SOLICITUD PARA PARTICIPAR EN EL PROCESO DE SELECCIÓN DEL 

PUESTO DE ARQUITECTO/A TÉCNICO/A 

 
 

HAUTAGAIAREN DATU PERTSONALAK / DATOS PERSONALES DE LA PERSONA ASPIRANTE 

NAN/DNI Izen-abizenak/Nombre y apellidos 

Telefono mugikorra /Teléfono móvil Helbide elektronikoa/ Mail 

Probak egiteko hizkuntza /Idioma para realización pruebas Euskera   □          Castellano   □ 

 
AITORPENAK ETA BAIMENAK/ DECLARACIONES Y CONSENTIMIENTOS 

EZ/NO   □          BAI/SI   □ 
Aurkeztutako datu eta dokumentuak egiazkoak direla aitortzen du /Declara que los datos y 

documentos aportados son veraces 

EZ/NO   □          BAI/SI   □ 
Parte hartzeko baldintzak betetzen dituela aitortzen du /Declara que cumple los requisitos 

para participar 

EZ/NO   □          BAI/SI   □ 
Bere datu pertsonalak oinarri hauetan jasota bezala tratatzea onartzen du /Consiente el 

tratamiento de sus datos personales conforme a lo recogido en las Bases. 

 

 

ESKABIDEAREKIN BATERA AURKEZTUTAKO DOKUMENTAZIOA/ APORTADA JUNTO A LA SOLICITUD 

□ Curriculum Vitaea/Curriculum Vitae 

□ NANaren fotokopia/Fotocopia DNI 

□ Titulazio Ofiziala/Titulación Oficial 

□ Euskara-maila egiaztatzea/Acreditación nivel Euskera 

□ Alegatutako merezimenduen zerrenda/Relación de méritos alegados 

□ Lan - bizitzaren ziurtagiria/Certificado de vida laboral 

 
 

☐ 

 

 
 

Sinadura / Firma 

 

 

Arkitekto Tekniko lanposturako Hautatze prozesuan parte hartzea eskatzen dut eta Deialdiaren Oinarrien 
baldintza arautzaileak onartzen ditut / Solicito participar en el proceso de Selección del puesto de 
Arquitecto/a Técnico/a y acepto las condiciones regulatorias de las Bases de la Convocatoria 


	BASES REGULADORAS convocatoria puesto ARQUITECTO TÉCNICO abril26 EUSK definitiva
	Instancia modelo rellenable

	NANDNI: 
	IzenabizenakNombre y apellidos: 
	Telefono mugikorra Teléfono móvil: 
	Helbide elektronikoa Mail: 
	Group2: Off
	Group3: Off
	Check Box10: Off
	Check Box11: Off
	Check Box9: Off
	Check Box7: Off
	Check Box8: Off
	Check Box6: Off
	Check Box12: Off
	Group4: Off
	Group1: Off


